
QORTI CIVILI
PRIM’AWLA

ONOR. IMHALLEF
LAWRENCE MINTOFF

Seduta tad-9 ta’ Ottubru, 2017

Rikors Mahluf Numru 678/15LM

Wasteserv Malta Limited (C 30560)

vs.

David Pace (K.l. 475573M)

lI-Qorti,

Rat ir-Rikors Mahluf ipprezentat fit-13 ta’ Lulju, 2015 mis-soc¢jeta attrici
Wasteserv Malta Limited (minn issa ’| quddiem “is-soc¢jeta attric¢i”), u mahluf

minn Tonio Montebello, debitament awtorizzat, li jghid kif gej:

1. i l-intimat jarmi skart u materjal f’siti operati mis-socjeta attrici;

2. i I-kkonvenut huwa debitur tas-socjeta attrici fis-somma ta’ tmintax-il elf, erba’
mija u hamsa u sittin euro (€18,465.00) liema somma tirrapprezenta hlas dovut
mill-intimat ghal servizz ta’ rimi u depozitu ta’ skart u materjal fil-facilitajiet

Pagna 1 minn 15
Qrati tal-Gustizzja



Rikors Mahluf Nru 678/15LM

immexxija mis-socjeta rikorrenti u dan kif jirrizulta mill-prospett anness u
mmarkat “Dok. A”;

3. llli dan id-debitu hu cert, likwidu u dovut u ma jikkonsistix fl-ezekuzzjoni ta’ fatt u
in vista tas-suespost isegwi li t-tabiet tar-rikorrenti huma ezegwibbli kontra |-
intimat, anke ghaliex sa fejn jaf I-esponenti, il-konvenut m’ghandu ebda
eccezzjoni valida x’jissolleva f’din il-kawza;

i r-raguni tat-talba hi li I-intimat huwa debitur tas-socjeta attrici fis-somma ta’
€18,465.00 liema somma tirrapprezenta hlas dovut mill-intimat ghal servizz ta’ rimi
u depozitu ta’ skart u materjal fil-facilitajiet imsemmija mis-socjeta rikorrenti, debitu
li hu cert, likwidu u dovut u ma jikkonsistix fl-ezekuzzjoni ta’ fatt u sa fejn jaf I-
esponenti, il-konvenut m’ghandu l-ebda eccezzjoni valida x’jissolleva f’din il-kawza u
kwindi din il-kawza tista’ tigi deciza bil-procedura sommarja specjali;

Ghaldagstant, is-socjeta rikorrenti titlob bir-rispett illi din I-Onorabbli Qorti, prevja d-
dikjarazzjonijiet necessarji u moghtija I-provvedimenti opportuni, joghgobha:

1. Tiddeciedi din il-kawza bid-dispensa tas-smigh fit-termini tal-Art. 167 et seq tal-
Kap.12;

2. Tikkundanna lill-intimat sabiex ihallas is-somma ta’ €18,465.00 lis-socjeta
rikorrenti.

Bl-ispejjez u bl-imghax sad-data tal-effettiv pagament kontra Il-intimat li minn issa
huwa ingunt in subizzjoni.

Rat in-nota pprezentata fit-12 ta’ Novembru, 2015 mill-konvenut David Pace

(minnissa’l quddiem “il-konvenut”) li tghid kif gej:

“llli I-intimat jixtieq juzufruwixxi mis-setgha moghtija lilu a tenur tal-artikolu 170(1)
tal-Kap. 12 sabiex din I-Onorabbli Qorti tkun f'pozizzjoni prima facie tevalwa jekk I-
esponenti ghandux eccezzjonijiet validi x’jaghti sabiex jopponi t-talba rikorrenti:

1. llli s-somma reklamata mis-socjeta rikorrenti hija palezement
preskritta u a tenur tal-Kap. 16 tal-Ligijiet ta’ Malta, I-intimat gieghed
umilment jinvoka I-artikoli 2148(b) u 2149(a) tal-Kap. 16 tal-Ligijiet ta’
Malta;

1Afo/. 5 tal-process li jinkludi statement li fih hemm 7 fatturi mill-20.10.2010 sal-11.02.2011.

2. llli minghajr kull pregudizzju ghas-suespost, I-intimat gqieghed
jikkontesta |-istatement mehmuz mar-rikors odjern bhala Dok A bhala
skorrett, ezorbitanti u li gatt ma gie kkonfermat mill-intimat proprio u
konsegwentement ghandha tingieb il-prova mir-rikorrenti illi I-vjaggi
addebitati lill-intimat u indikati fl-istatement (i) fattwalment saru u (ii)
effettivament saru mill-intimat;”

Rat id-digriet taghha moghti fl-udjenza tat-13 ta’ Novembru, 2015 fejn, wara li
gieset illi I-konvenut ghandu eccezzjonijiet x’jintavola, ma lagqghetx |-ewwel
talba attrici biex il-kawza tinstema’ bid-dispensa tas-smigh fit-termini tal-
Artikoli 167 et seq. tal-Kap. 12, u tat lill-konvenut ghoxrin jum ghar-risposta

mahlufa.

Rat ir-Risposta Mahlufa tal-konvenut David Pace pprezentata fl-1 ta’

Dicembru, 2015, li biha eccepixxa:

1. llli preliminarjament, is-somma reklamata mis-socjeta rikorrenti hija palezement
preskritta u a tenur tal-artikolu 2111 tal-Kap. 16 tal-Ligijiet ta’ Malta, I-intimat
gieghed umilment jinvoka I-artikoli 2148(b) u 2149(a) tal-Kap. 16 tal-Ligijiet ta’
Malta;

2. llli minghajr kull pregudizzju ghas-sueccepit u fil-mertu, I-intimat qieghed
jikkontesta Il-istatement mehmuz mar-rikors odjern bhala “Dok. A” bhala skorrett,
ezorbitanti u li gatt ma gie kkonfermat mill-intimat proprio u konsegwentement
ghandha tingieb il-prova mir-rikorrenti illi I-viaggi addebitati lill-intimat u indikati fl-
istatement (i) fattwalment saru u (ii) effettivament saru mill-intimat;

Salv kull eccezzjonijiet ulterjuri permessi mill-Ligi.

Rat I-atti kollha tal-kawza.

Rat id-dokumenti li gew esebiti in atti.

Semghet ix-xhieda prodotti mill-partijiet.

Rat il-verbal tal-udjenza tal-14 ta’ Gunju, 2017, fejn fuq talba tal-avukat
difensur tal-konvenut, il-partijiet inghataw il-fakulta li jipprezentaw noti ta’

referenzi u |I-kawza thalliet ghal-lum ghas-sentenza.

Il-kwistjoni bejn il-partijiet

Permezz ta’ din il-kawza, is-socjeta attrici gieghda titlob lill-konvenut ihallasha
s-somma ta’ €18,465.00 ghas-servizzi li pprovditlu ta’ rimi u depozitu ta’ skart
u materjal fil-facilitjiet immexxijin minnha. Ill-konvenut David Pace li jahdem
fis-settur tal-gbir tal-iskart, ged jissolleva I-preskrizzjoni ta’ tmintax-il xahar
taht l-artikolu 2148(b) u ta’ sentejn taht l-artikolu 2149(a) tal-Kodici Civili,

apparti li ged jikkontesta I-quantum tal-ammont mitlub mis-socjeta attrici.

Provi u rizultanzi

Is-socjeta attrici pprezentat l-istatement® li jaghmel riferiment ghal sebgha
fatturi li kienu ilhom pendenti aktar minn 120 jum, ¢joé invoice numru 1046
datata 20 ta’ Ottubru,2010; invoice numru 1767 datata 5 ta’ Novembru, 2010;

invoice numri 2469, 3677 u 3764 datati 23 ta’ Novembru, 2010; invoice numru

2 A fol. 5.

4443 datata 16 ta’ Dicembru,2010 u invoice numru 6162 datata 11 ta’ Frar,
2011.

Xehed Karmenu Buttigieg’, impjegat mas-socjeta attir¢i bhala kollettur tal-
flus, invoices ecc¢, li spjega li ghall-bidu il-konvenut kien qed ihallas, pero
mbaghad il-konvenut kien waqaf ihallas. Ix-xhud ipprezenta I-fatturi separati®,
li juru li |-fatturi fuq imsemmija kienu ghal depozitu ta’ skart: I-ewwel wahda
ghall-perjodu mill-1 ta’ Gunju sat-30 ta’ Gunju, 2010; it-tieni fattura ghall-
perjodu mill-1 ta’ Lulju sal-31 ta’ Lulju, 2010; it-tielet fattura ghall-perjodu
mit-2 ta’ Awwissu sal-31 ta’” Awwissu, 2010; ir-raba’ fattura hija ghat-23 ta’
Settembru, 2010; il-hames fattura ghall-perjodu mill-1 ta’ Settembru sad-29
ta’ Settembru, 2010; is-sitt fattura ghall-perjodu mill-1 ta’ Ottubru sal-15 ta’
Ottubru, 2010; u s-seba’ fattura ghall-perjodu mis-16 ta’ Dicembru sal-21 ta’
Dicembru, 2010. Ix-xhud Karmenu Buttigieg ipprezenta wkoll kopja tas-sales
ledger transactions’ tas-socjeta attrici minn fejn jirrizulta illi mis-somma totali
ta’ €27,284.81 dovuta mill-konvenut lis-socjeta attrici, bejn id-19 ta’ Jannar
sat-13 ta’ Awwissu, 2010 kienu saru hlasijiet mill-konvenut ta’ €8,8181.88 u
dawn kienu ngatghu mill-ammonti l-aktar antiki u bagghu mhux imhallsin |-

ahhar seba’ fatturi fug imsemmija, fis-somma ta’ €18,465.93.

Is-soc¢jeta attrici esebiti wkoll kopji legali ta’ zewg ittri uffi¢jali, li kienu saru a

tenur tal-artikolu 166A tal-Kap. 12, l-ewwel ittra uffi¢jali datata 16 ta’

* Afol. 25 sa 27.
* A fol. 29 sa 35.
® Afol. 36.

Dicembru, 2011° u notifikata lill-konvenut fit-3 ta’ Jannar, 2012 u t-tieni ittra

ufficjali datata 30 ta’ April, 2013 u notifikata lill-konvenut fl-4 ta’ Mejju, 2013.

Min-naha tieghu I-konvenut ipproduca bhala I-uniku xhud tieghu lil Joe
Attard®, Kap Ezekuttiv ta’ zewg skemi awtorizzati ta’ gbir tal-skart, wahda
relatata mal-ippakkeggjar u |-ohra mal-iskart elettroniku. Ix-xhud spjega li I-
ishma principali ta’ dawn iz-zewg skemi kienu tal-General Retailers and
Traders Union (GRTU) u kienu jippartecipaw fihom kuntratturi li joperaw fis-
settur tal-immanigjar tal-iskart u produtturi li jipproducu l-iskart industrijali u
li jiffinanzjaw l-iskemi. Joe Attard jghid li lill-konvenut jafu bejn [-2008 u I-2010
ghax kien membru tas-sezzjoni tal-immaniggjar tal-iskart tal-GRTU u jafu
f'dawk is-snin jigbor skart organiku minn stabbilimenti kummercjali bhal
lukandi, bars u ristoranti partikolarment fil-Punent ta’ Malta. Ix-xhud jispjega
li dan l-iskart il-konvenut kien imbaghad imur jiddepozitah il-Wasteserv.
Attard jikkonferma li |-istatement, il-fatturi u |-ledger kienu jirrapprezentaw

fatturi li kienet tohrog |-Wasteserv kull xahar u xi kultant anki kull gimgha.

Kunsiderazzjonijiet legali

Fl-ewwel lok I-konvenut ged jeccepixxi |-preskrizzjoni a tenur tal-artikolu
2148(b) u 2149(a) tal-Kodi¢i Civili. L-artikolu 2148 jistipula perjodu preskrittiv

ta’ tmintax-il xahar u s-sub-artikolu invokat mill-konvenut jagra kif ge;j:

® A fol. 40.
’ A fol. 45.
8 A fol. 55 sa 62.

“(b) l-azzjonijiet ta’ kredituri ghall-prezz ta’ merkanzija, oggetti jew
hwejjeg ohra mobbli, mibjugha bl-imnut;...”

L-artikolu 2149 jirreferi ghall-perjodu preskrittiv ta’ sentejn u s-subartikolu

invokat mill-konvenut jagra kif gej:

“(a) l-azzjonijiet tal-bennejja ta’ bastimenti jew bcejje¢ ohra tal-bahar, u
tal-kuntratturi ta’ bini iehor jew ta’ xoghlijiet ohra ta’ injam, gebel, jew
materjal iehor, ghall-opri mahdumin minnhom jew ghall-materjali li
jfornu;...”

Tqis illi I-konvenut stess bhal donnu ma jafx ezatt liema perjodu preskrittiv
ghandu japplika ghall-kaz in ezami, tant li tefa’ f"hogor il-Qorti I-ghazla bejn
zewg artikoli li t-tnejn li huma jirreferu ghal relazzjonijiet u termini ta’
preskrizzjoni differenti, bit-tama |i |-Qorti tasal ghall-konkluzjoni li ghandu

japplika xi wiehed minn dawn I-artikoli invokati.

Tqis illi dan I-agir ghandu jekwivali dagslikieku I-konvenut nagas milli jindika I-
perjodu preskrittiv applikabbli. L-avukat difensur tal-konvenut jaf ben tajjeb
illi fir-rigward tal-ec¢¢ezzjoni tal-preskrizzjoni, jekk ma jigix indikat b’mod
preciz l-artikolu applikabbli tal-ligi, il-Qorti ma tistax tiehu konjizzjoni tal-

eccezzjoni.

Fi kwalunkwe kaz huwa difficli li wiehed jifhem kif fil-kaz in ezami ged jigi
invokat |-artikolu 2148(b) tal-Kap. 16 li jikkon¢erna merkanzija u hwejjeg ohra

mobbli mibjugha bl-imnut. Fis-sentenza fl-ismijiet Paul Formosa vs. Salvu

Debono’ il-Qorti tal-Appell (Sede Superjuri) kellha l-okkazjoni tislet b’mod

studjat id-distinzjoni bejn bejgh bl-imnut u bejgh bl-ingrossa:

“Fost l-azzjonijiet li huma kolpiti bil-preskrizzjoni ta’ tmintax-il xahar (I-
artikolu 2148) hemm dik tal-kredituri ghall-prezz ta’ merkanzija, oggetti
jew hwejjeg ohra simili mibjugha bl-imnut (li jista’ wkoll jinkludi gebel).
ll-gurisprudenza taghna taghti kriterju direttiv biex wiehed jiddistingwi
bejn grossista u dettaljatur u dan hu illi filwaqt li I-grossista aktarx ibiegh
lil min jikkumercja fil-haga, id-dettaljatur ibiegh aktarx lill-konsumatur u
fi kwantitajiet zghar mizurati fil-bzonn tal-istess konsumatur, jigifieri illi
kummerc¢ bl-imnut jikkonsisti fir-rivendita f'partiti zghar ta’ meréi jew
derivati lil tal-hanut jew minutant li jixtri minghand negozjant. Jidher ¢ar
illi bil-kelma bl-imnut, il-ligi tikkontempla lil dawk kollha kummercjanti
jew le li jbieghu oggetti ta’ konsum ta’ kuljum tant lil min hu
kummercjant kemm lil min mhux.” (Vol. XLV.iii.811)

Din il-Qorti fil-kawza fl-ismijiet Giuseppe Borg vs. Dr. Giovanni Bonello
et. nomine deciza fis-26 ta’ Gunju, 1970 irriteniet illi kuntrarjament ghal-
ligi Taljana u Franciza, il-ligi Maltija ma kenitx tibbaza d-distinzjoni bejn
bejgh bl-imnut u bejgh bl-ingrossa fuq jekk min jixtri kienx jew le
jinnegozja fl-oggett minnu mixtri. Il-gurisprudenza pero kienet
issuplimentat ghal dan is-silenzju u kienet tikkonsidra I-grossist bhala
wiehed li “per lo pit vende a coloro che commerciano nella cosa
comprata” filwaqt li kienet tikkonsidra lill-minutant bhala dak li “vende
per lo pit ai consumatori e in piccole quantita misurate dal bisogno di
costoro”. (Vol. XII1.294).

Gie ritenut ukoll:-

“II-kwistjoni distintiva fondamentali tal-bejgh bl-ingrossa u dak bl-imnut
...... jidher li fil-fatt jirrisjedi fil-kwantitattiv mibjugh. Jekk il-kwantitattiv
tal-partita ikun fic-cirkostanzi kollha tal-kaz u anke mizurat mill-bzonn

III

tax-xerrej zghir, allura I-bejgh ikun bid-dettal

Fil-kaz taht ezami, kien owvju illi I-kwantita akkwistata matul il-perjodu
kien wiehed rilevanti kif jista’ jigi wkoll stabbilit mill-valuri i
jirrapprezentaw il-prezz tal-gebel mibjugh, apparti wkoll il-fatt illi

°05.10.2001.

jirrizulta provat illi I-konvenut akkwista |-gebel biex jimpjegah f'diversi
kostruzzjonijiet minnu maghmula. Din il-Qorti hi allura sodisfatta illi

7

hawn si tratta ta’ bejgh bl-ingrossa u mhux bl-imnut u

konsegwentement il-preskrizzjoni applikabbli kienet ¢ertament dik
indikata mill-appellat attur fir-risposta tal-appell tieghu u ¢joe s-subinciz
(f) tal-artikolu 2156 tal-Kodici Civili.”

Illi I-konsenja ta’ skart minn operaturi tal-gbir ta’ skart issir fi kwantitajiet kbar
bl-iscammels u certament dan mhuwiex kaz ta’ konsenja bl-imnut. 1zda aktar
minn hekk, il-kaz odjern mhuwiex dwar konsenji ta’ oggetti jew merkanzija,
izda ghall-kuntrarju huwa dwar servizzi ta’ rimi u depozitu ta’ skart. Dak li gie
pprovdut mis-socjeta attrici lill-konvenut ma jistax jigi ekwiparat ma’ konsenja
ta’ merkanzija ‘| ghaliex kien servizz ta’ depozitu ta’ skart u ghaldagstant I-

artikolu 2148(b) tal-Kap. 16 ma japplikax ghall-kaz odjern.

Tqis illi langas m’ghandha tapplika |-preskrizzjoni taht l-artikolu 2149(a) tal-
Kap. 16 invokata wkoll mill-konvenut, ‘il ghaliex is-socjeta attrici ma kinitx
gieghda tagixxi bhala bennejja ta’ bastiment jew bhala kuntrattur ta’ bini
iehor jew ta’ xoghlijiet ohra ghall-opri mahdumin minnhom jew ghall-materijali
li jfornu. It-terminu ta’ preskrizzjoni applikabbli f'’kaz bhal dan huwa dak ta’
hames snin kif previst fl-artikolu 2156(f) tal-Kap. 16, li japplika ghall-hlas ta’
kull kreditu iehor li gej minn operazzjonijiet kummerc¢jali jew minn hwejjeg
ohra, meta |-kreditu ma jkunx jaga’ taht preskrizzjoni igsar, jew ma jkunx
jirrizulta minn att pubbliku. 1l-Qorti pero hija marbuta |i tgis biss il-
preskrizzjoni specifika sollevata mill-konvenut u ma tistax ex officio taghti
effett ghall-preskrizzjoni i ma tkunx giet eccepita mill-parti interessata.™ II-

Qorti ma tistax minn rajha tqis li jezisti terminu preskrittiv iehor'!, ghaliex jekk

10 Ara l-artikolu 2111 tal-Kap. 16.
" Stencil Pave (Malta) Ltd vs. Dr Maria Deguara noe, P.A., 30.10.2003.

isir dan, il-Qorti tkun qeighda tindahal u “tissupplixxi ghall-parti eccipjenti

f’materja odjuza li fiha ma tistax tiehu inizjattiva”."

Imma ghas-sens ta’ kompletezza ghandu jinghad illi I-aktar kreditu antik tas-
socjeta attrici kien ghal depozitu ta’ skart li sar mill-konvenut fl-1 ta’ Gunju,
2010. Il-preskrizzjoni giet interrotta darbtejn b’ittri ufficjali.'> L-ahhar notifika
kienet fl-4 ta’ Mejju, 2013, filwaqt li I-kawza odjerna giet ipprezentata fit-13
ta’ Lulju, 2015 u giet notifikata lill-konvenut fit-8 ta’ Ottubru, 2015, u ghalhekk

certament entro I-perjodu preskrittiv ta’ hames snin.

It-tieni eccezzjoni tal-konvenut hija fis-sens |i s-somma mitluba mis-socjeta
attrici hija skorretta u ezorbitanti u talab li ssir il-prova tal-vjaggi addebitati u li

effettivament saru mill-konvenut.

Tqis illi s-so¢jeta attrici effettivament ressqet il-provi rikjesti permezz tad-
dokumenti li pprezentat u li gew ikkonfermati bil-gurament tal-impjegat
responsabbli mill-hrug ta’ invoices. Fid-dawl tal-principji li jitnisslu mill-
gurisprudenza kostanti tal-Qrati taghna, li min jallega jrid jippruvah hu dak li
jallega, ossija onus probandi incumbit ei qui dicit non ei qui negat, kif wara
kollox jghid ¢ar u tond I-artikolu 562 tal-Kap. 12, is-socjeta attrici trid ghalhekk
tipprova t-talba taghha kwantu ghal hlasijiet dovuti lilha. Min-naha tieghu |-
konvenut jekk qgieghed jallega in eccezzjoni li l-ammont hu ezagerat u li
sahansitra ma jirreferix ghal konseniji li ghamel hu, allura sta ghalih li jattakka

I-fatturi pprezentati. Pero jibga’ I-fatt li dan ma sarx u tibga’ biss I-

12 App. Civ. 110.5.1956, Cali vs. Galea (Kollez. Vol: XL.i.166).
B A fol. 40 u 45.

insinwazzjoni tal-konvenut i l-ammonti mitluba mis-so¢jeta attri¢ci huma

ezagerati.

Pero I-Qorti trid tikkonsidra eccezzjonijiet fug punti fattwali, fuq provi li jrid
jipprovdihom |-konvenut u mhux togghod biss fug semplici insinwazzjonijiet.
Imma I|-konvenut David Pace ma ressaq ebda provi ghajr lil Joe Attard kap
ezekuttiv ta’ zewg skemi ta’ maniggar ta’ skart immexxija mill-GRTU, li xehed
kif kienet tahdem b’mod generali l-iskema, izda ma dahalx fil-mertu tal-
kwistjoni bejn il-partijiet f'din il-kawza. Fil-kamp civili meta ikun hemm

kuntrast bejn il-verzjonijiet jinghad:

“Mhux kwalunkwe tip ta’ konflitt ghandu jhalli lill-Qorti f’dak I-istat ta’
perplessita li minhabba fih ma tkunx tista’ tiddeciedi b’kuxjenza kwieta u
jkollha taga’ fuq ir-regola tal-in dubio pro reo. ll-konflitt fil-provi,
sakemm il-bniedem jibga’ soggett ghall-izbalji tal-peréezzjonijiet tieghu
u ghall-passjoni, huma haga li I-Qrati jridu jkunu dejjem lesti ghaliha.
Meta I|-kaz ikun hekk, il-Qorti m’ghandhiex taga’ comb fuq I-iskappatoja
tad-dubbju, imma ghandha tezamina bl-akbar reqqa jekk xi wahda miz-
zewg verzjonijiet, fid-dawl tas-soliti kriterji tal-kredibilita u specjalment
dawk tal-konsistenza u verosimiljanza, ghandhiex teskludi lill-ohra, anke
fuq il-bilanc tal-probabbilita u tal-preponderanza tal-provi, ghax dawn,
f'’kawza civili, huma generalment suffi¢jenti ghall-konvin¢iment tal-
gudikant ... Anzi, f'kazijiet bhal dawn, aktar ma jkun il-konflitt bejn
versjoni u ohra, aktar tidher il-possibbilita ta’ gerq da parti ta’ xi wiehed

mill-kontendenti.”**

Bl-istess mod, il-Qorti tal-Appell fit-2 ta’ Gunju, 2003, fil-kawza fl-ismijiet

Middle Sea Insurance p.l.c. noe vs. Victor Sammut irreteniet illi:

“F'kaz ta’ konflittwalita [-Qorti trid tadopera aktar attenzjoni biex
proprju taccerta ruhha jekk xi wahda miz-zewg verzjonijiet possibbli

% carmelo Farrugia vs. Rokku Farrugia, P.A., 24.11.1966 per Onor. Imhallef Maurice Caruana Curran.

ghandhiex teskludi lill-ohra, anke fuq I-bilan¢ tal-probabilitajiet, tal-
preponderanza u tal-verosimiljanza tal-provi.” Ghalhekk fil-konflitt ta’
verzjonijiet |i jesisti f'din il-kawza ghandu jigi ezaminat liema wahda mit-
tezijiet konfliggenti hi l-aktar attendibbli. Ghandu jigi ezaminat jekk xi
wahda mill-verzjonijiet hi sostnuta mill-provi prodotti. Jekk jezistu tali
provi konsegwentement ikun hemm sostenn qawwi u definittiv lil xi
wahda mill-verzjonijiet li allura jista’ jinghad li hi korroborata. Ghandu
jigi ezaminat ukoll jekk jezistix xi fatt li jwassal ghall-konkluzjoni liema
verzjoni tirrispekkja r-realta tal-fatti, u kwindi ghandha tigi accettata
bhala dik veritiera u attendibbli.”*®

I1li fil-fatt fis-sentenza Brigitte Vella pro et noe vs. Richard Vella™ gie ritenut

“Mhux kwalunkwe tip ta’ konflitt ghandu jhalli lill-Qorti f’dak I-istat ta’
perplessita li minhabba fih ma tkunx tista’ tiddeciedi b’kuxjenza kwieta u
ikollha taqa’ fuq ir-regola “in dubio pro reo”. ll-konflitt tal-provi, sakemm
il-bniedem jibga’ soggett ghall-izbalji tal-percezzjoni tieghu u ghall-
passjoni, huwa haga li I-Qrati jridu jkunu dejjem lesti ghaliha, imma
meta dan il-kunflitt ma jkunx gej minn sempliéi differenza ta’ opinjoni
fuq affarijiet li jippermettu ¢ertu grad ta’ tolleranza u li ghalihom sewwa
inghad “tot homines tot sentetiae”, u langas ma jkun gej minn
versjonijiet differenti “bona fide” fuq incidenti li jigru u jintemmu malajr
u ghallarrieda ez. identita, velocita ta’ veikoli, u ¢irkostanzi ohra
subitanei li fughom skont I-esperjenza komuni, is-sensi jistghu jitgarqu,
imma ghall-kuntrarju dan il-konflitt ikun jirrigwarda fatti u abitudinijiet li
jkunu setghu gew osservati f'perjodu twil ta’ snin bhal f'dan il-kaz, allura
isir ¢ar li wiehed mill-kontendenti jkun halla I-interess u I-passjoni tieghu
jeghlbuh u b’hekk jabbuza mill-process gustizzja. Meta I|-kaz ikun hekk il-
Qorti m’ghandhiex taga’ ¢omb fuq Il-iskappotoja tad-dubju, imma
ghandha tezamina bl-ikbar reqqa jekk xi wahda mill-verzjonijiet, fid-dawl
tas-soliti kriterji ta’ kredibilita u spec¢jalment dawk tal-konsistenza u
versosimiljanza, ghandhiex teskludi lill-ohra, anke jekk fug bilanc tal-
probabilita u preponderanza tal-provi, ghax dawn, f'’kawzi ¢ivili, huma
generalment suffi¢jenti ghall-konvin¢iment tal-gudikant”.

> Ara ukoll Dr. Elizabeth Vella M.D. vs. Bieb Bieb Limited et., P.A., 09.12.2011.
% Q.A., 05.10.2001.

Din il-Qorti taghmel riferiment ukoll ghas-sentenza fl-ismijiet Joseph Tonna

vs. Philip Azzopardi®’ fejn inghad illi:

“In materja ta’ provi, r-regoli I-aktar prevalenti fl-ordinament guridiku taghna jidhru
li huma dawn:

a) Ibda biex ir-regola tradizzjonali tal-piz tal-provi timponi a kariku tal-
parti li tallega fatt I-oneru li ggib il-prova tal-ezistenza tieghu. Tali oneru
hu ugwalment spartit bejn il-kontendenti, sija fug l-attur li jsostni |-fatti
favorevoli li jikkostitwixxu I-bazi tad-dritt azzjonat minnu (actori
incumbit probatio), sija fuq il-konvenut ghas-sostenn tal-fatt migjub
minnu biex jikkontrasta I-pretiza tal-attur (reus in excipiendo fit actor) —
Ara Vol. XLVI, P.i, p.5.

b) Fil-kors tal-kawza dan il-piz jista’ joxxilla minn parti ghall-ohra, ghax,
kif jinghad, ‘jista jkun gie stabbilit fatt li juri prima facie li t-tezi tal-attur
hija sostenuta — Ara Vol. XXXVII, P.i, p.577;

¢) ll-gudikant adit mill-meritu tal-kaz hu tenut jiddeciedi iuxta allegata et
probata, u dan jimporta illi d-decizjoni tieghu tigi estratta unikament
mill-allegazzjoni tal-partijiet. Jigifieri, minn dawk ic¢-¢irkustanzi tal-fatti
dedotti abbazi tad-domanda jew tal-eccezzjoni u I-provi offerti mill-
partijiet. Jikkonsegwi illi d-dixxiplina tal-piz tal-provi ssir bazi tar-regola
legali tal-gudizzju in kwantu timponi fuq il-gudikant il-konsiderazzjoni li I-
fatt allegat mhuwiex veru ghax mhux ippruvat;

d) ll-valutazzjoni tal-provi hu fondat fuq il-prinéipju tal-konvinéiment
liberu tal-gudikant. Lilu hu moghti I|-poter diskrezzjonali tal-
apprezzament tar-rizultanzi probatorji u allura hu liberu li jibbaza I-
konvin¢iment tieghu minn dawk il-provi li hu jidhirlu li huma l-aktar
attendibbli u idoneji ghall-formazzjoni tal-konvinciment tieghu.
Naturalment dik id-diskrezzjoni tieghu hi soggetta ghal dak il-limitu
legali impost fugu mill-artikolu 218 tal-Kodi¢i ta’ Organizzazzjoni u
Proc¢edura Civili li jrid li fis-sentenza tinghata motivazzjoni ragonata li
tikkonsenti |-kontroll tal-hsieb logiku segwit fuq appell interpost mis-
sentenza. Motivazzjoni din, li jekk jinstab li tirrispondi mal-logika u r-
razzjonalita, kif ukoll koerenti mal-elementi utilizzati allura skont
gurisprudenza konkordi, ma tigix disturbata minn Qorti ta’ revizjoni —

7 App. Inf., 12.04.2007.

Ara b’ezempju Ramchand Kilumal noe vs. Jessie Blanco — App. 30 ta’
Gunju, 1912, Kollez. Vol. XXIV. P.i, p.104.”

Fl-ahhar nett fis-sentenza fl-ismijiet Lawrence u Anthony Fino pro et noe vs.

Joseph u Charles Fino'® jinghad illi:

“Kif tajjeb ghalhekk gie ritenut mill-Qorti ta’ I-Appell (Sede Inferjuri) fis-
sentenza in re: Enrico Camilleri vs. Martin Borg, moghtija fis-17 ta’
Marzu, 2003 (ara wkoll sentenzi b’decizjonijiet simili in re: E Zammit vs.
Petrococchino, Qorti ta’ I-Appell, 25 ta’ Frar, 1952; u Paul Vassallo vs. C.
Pace, Appell Civili, 5 ta’ Marzu, 1986),“Il-gudikant fil-kamp ¢ivili, ghandu
jiddeciedi fuq il-provi li jkollu quddiemu, meta dawn jinducu fih dik i¢-
certezza morali li kull tribunal ghandu jfittex, u mhux fug semplici
possibilitajiet, imma dik i¢-¢ertezza morali hija bizzejjed, bhala |i hija
bazata fuq il-preponderanza tal-probabiltajiet”.

Ikkunsidrati |-provi |li tressqu mill-partijiet f'din il-kawza fid-dawl tal-
insenjamenti mill-gurisprudenza tal-Qrati taghna, tqis illi s-so¢jeta attrici
rnexxielha tipprova I-kreditu dovut lilha mill-konvenut u illi I-konvenut ma

rnexxilux igib provi kuntrariji, anzi prattikament ma ressaq provi ta’ xejn.

Decide

Ghaldagstant ghar-ragunijiet hawn fuq moghtija, il-Qorti gieghda taqta’ u
tiddeciedi din il-kawza kif gej:

1. Filwaqt li tichad l-eccezzjonijiet kollha tal-konvenut David Pace;

QA (Sede Superjuri) datata 24.09.2004.

2. Tilga’ t-tieni talba tas-socjeta attrici Wasteserv Malta Limited u
tikkundanna lill-konvenut David Pace jhallas lis-soc¢jeta attri¢i s-somma ta’
tmintax-il elf, erba’ mija u hamsa u sittin Euro (€18,465.00) ghal servizzi ta’
rimi u depozitu ta’ skart u materjal fil-facilitajiet immexxija mis-socjeta

attrici;

Bl-imghaxijiet kummercjali mid-dati meta |-hlas ta’ kull wahda mis-seba’

fatturi msemmija kienu dovuti u bl-ispejjez kontra I-konvenut.

Moqrija.

